
Annotatsiya 

O‘yin malakalari texnikasiga o‘rgatishda shu malakalarni (to‘p qabul qilish va 

uzatish, to‘p kiritish, zarba berish, to‘siq qo‘yish)muayyan taktik maqsadda amalga 

oshirilishiga urg‘u berilishi lozim. 

O‘yin taktikasiga o‘rgatish jarayoni ham o‘yin texnikasini o‘zlashtirishda 

qo‘llaniladigan uslublar, vositalar (texnik va taktik mashqlar ustunligida), bosqichlar 

va pedagogik prinsplar asosida amalga oshiriladi. 

Kalit so`zlar: o‘yin malakalari texnikasiga o‘rgatish, texnik va taktik mashqlar, 

bosqichlar va pedagogik prinsplar, uslublar, vositalar, taktik harakatlarga o‘rgatish. 

 

Аннотация 

При обучении технике игровых умений аксент должен быт сделан на то, 

чтобы эти умения (прием и передача мяча, ввод мяча, удар, 

блокирование)реализовывалис с определенной тактической селю. Протсесс 

обучения игровой тактике осуществляется также на основе приемов, средств 

(при преобладании технико-тактических упражнений), этапов и 

педагогических принципов, применяемых при овладении игровой техникой. 

 

Ключевые слова: обучение приемам игровых умений, технико-

тактическим упражнениям, этапам и педагогическим принципам, приемам, 

средствам, тактике обучение движениям. 

 

O‘yin malakalari texnikasiga o‘rgatishda shu malakalarni (to‘p qabul qilish va 

uzatish, to‘p kiritish, zarba berish, to‘siq qo‘yish)muayyan taktik maqsadda amalga 

oshirilishiga urg‘u berilishi lozim. 

O‘yin taktikasiga o‘rgatish jarayoni ham o‘yin texnikasini o‘zlashtirishda 

qo‘llaniladigan uslublar, vositalar (texnik va taktik mashqlar ustunligida), bosqichlar 

va pedagogik prinsplar asosida amalga oshiriladi. 

 Hujumda qo‘llaniladigan yakka taktik harakatlarga o‘rgatish. 

To‘p uzatish. Tayyorlov mashqlari: 

1. Ko‘rsatmaga (signalga) binoan: harakatlanish vaqtida turli usullarda 

tezlanishlar: tezlanishlar davomida turli usulda (sakrab, xatlab, sirpanib va 

hakoza)to‘xtash; harkatlanish turini o‘zgartirish; harakatlanish va tezlanish 

yo‘nalishini o‘zgartirish; harkatlanish tezligini o‘zgartirish. 

2. Shu mashqlar (harakatlanish va tezlanishlar)ni turli usullarda to‘ldirma to‘pni 

ilib olish va otish (uzatish) bilan bajarish; ko‘rsatma (signal) bo‘yicha to‘p uzatish 

yo‘nalishini tanlash. 

3. To‘ldirma to‘pni o‘z ustiga tashlab, o‘z sheriklari harakatlarini kuzatish; 

sheriklarini hatti-harakatiga qarab, to‘pni o‘z ustiga yoki sherigiga tashlash 

balandligini, yo‘nalishini va tezligini o‘zgartirish; bo‘sh joyga yoki kutilmaganda 

sherigiga to‘pni tashlash. 

Taktikaga oid mashqlar. Bunday mashqlarning mohiyati shundan iboratki, 

shug‘ullanuvchilarga taktik harakat usulini tanlash va uni samaradorligini baholash 

sharoiti yaratiladi. 

1. O‘yinchi 6 (5,1) zonada joylashadi, uning sheriklari (xujumchilar) 4,2 

zonalarda, bog‘lovchi (to‘p uzatib beruvchi) 3 zonada joylashadilar. Raqib o‘yinchi 

qarshi maydondan, to‘r ustidan o‘zi tashlagan to‘pni ikki qo‘l bilan uzatib, tayanch 

xolatdan yoki sakrab zarba bilan 6 zonaga yo‘llaydi. To‘pni balad yoki past kelishiga 

qarab, 6 zonadagi o‘yinchi 4 yoki 2 zonaga birdaniga zarbaga to‘p uzatadi yoki 3 

zonada turgan bog‘lovchi o‘yinchiga uzatadi. Qarshi maydondan yo‘llaniladigan 

to‘pni baland-pastligi, tezligi yoki sekinligi oldindan ma’lum bo‘lmaydi. 

Aynan shu mashq orqada 6 zonada joylashgan o‘yinchini 5 va 1 zonalarda 

joylashgan xolatda bajariladi. 

2. Qayd etilgan mashqlar qarshi maydonda joylashgan 2 ta to‘siq qo‘yuvchi 

o‘yinchilar ishtirokida bajariladi. 

3. Aynan shu mashqlar 3 ta to‘siq qo‘yuvchi o‘yinchilar ishtirokida bajariladi. 

4. “Birinchi” to‘pni uzatuvchi o‘yinga 6,5,1 zonalarda joylashadi. Qarshi 

maydondan to‘p turli tezlikda, balandlikda va yo‘nalishda favqulotda uzatiladi. 

Bog‘lovchi o‘yinchi navbatma-navbat 1,6,5 zonalardan to‘p oldidagi zonalarga 

(2,3,4) chiqadi. 6,5,1 zonalarda (galma-gal) o‘yinchi “birinchi” to‘pni bog‘lovchi 

o‘yiniga aniq va sifatli uzatadi. 

To‘p kiritish. Tayyorlov mashqlari. 

1. Juftlikda: bir o‘yinchiga gandbol to‘pi, u ma’lum signalga binoan to‘pni bir 

qo‘l bilan pastdan (pastdan to‘p kiritish), yuqoridan, yon tomon bilan sherigiga 

uzatadi. Shu mashq orqa chiziqdan to‘r ustidan to‘p kiritish asosida bajariladi. 

2. Shu mashq turli zonalarga to‘p kiritish asosida ijro etiladi. 

3. To‘p orqa chiziq atrofida osilgan holatda joylashtiriladi. To‘p to‘rga nisbatan 

to‘g‘ri turib va yonlama turib, xayolan turli zonalarga uriladi (kiiritladi). 

Taktikaga oid mashqlar. Taktikaga oid mashqlarning asosiy maqsadi – raqibni 

taktik rejasini “buzish”, to‘p qabul qilishni qiyinlashtirish va ochko olish niyatida 

voleybolchini to‘p kiritish usullari, tezligi va yo‘nalishini tanlashga o‘rgatishdan 

iborat. 

To‘p kirituvchi voleybolchi orqa chiziq ortida joylashadi, qarshi maydonchada 

6 o‘yinchi joylashadi. To‘p kirituvchi turli zonalarga turli usullarda navbatma-navbat 

to‘p kiritadi. Qarshi maydonchada joylashgan qaysi bir o‘yinchi qo‘lini ko‘tarsa shu 

o‘yinchiga to‘p uriladi (kiritiladi): ikki o‘yinchi o‘rtasiga to‘p kiritiladi; bir gal 

maydonni oldi qismiga, bir gal maydonni oldi qismiga, bir gal orqa qismiga to‘p 

kiritiladi; bog‘lovchiga to‘p kiritiladi; asosiy xujumchiga to‘p kiritiladi; endi o‘yinchi 

almashtirgan o‘yinchiga to‘p kiritiladi va h. 

Hujum zarbalari. Tayyorlov mashqlari. 

1. 1 kg.li to‘ldirma to‘pni qo‘lda ushlagan holda signal bo‘yicha yuqoriga 

sakrash va qo‘ldagi to‘pni boshni orqasidan oldiinga-pastga va oldinga-yuqoriga 

keskin uloqtirish. 

2. Shu mashq, faqat to‘r ustidan. 

3. Shu mashq, faqat yugurib kelib, to‘g‘ri yo‘nalishda va gavdani burib, to‘pni 

to‘r ustidan tashlash. 

Taktikaga oid mashqlar. 1 ta harakatlanmaydigan to‘siq qarshiligida to‘pni 

to‘siqqa tekizmasdan zarba berish; to‘siq yonidan to‘pni chalg‘itib tashlash; to‘siq 

ustidan chalg‘itib tashlash; sakrash elementini taqlid qilib (oyoqni yerdan uzmasdan), 

ikkinchi marta depsinib, sakrab zarba berish. 

Xujumda ijro etiladigan guruhli taktik harakatlarga o‘rgatish. 

“Birinchi” to‘p uzatishda qo‘llaniladigan tayyorlov mashqlari. 

1. Shug‘ullanuvchilar 4,3,2 zonalarda xujum chizig‘i bo‘ylab joylashadilar. 4 

zonada turgan o‘yinchi qo‘lida to‘ldirma to‘p bo‘ladi, u o‘z ustiga to‘pni irg‘itadi. Shu 

vaqtda uning qolgan ikki sherigidan biri to‘r oldiga chiqadi. 

4 zonadagi o‘yinchi o‘z ustiga: irg‘itgan to‘pni ilib olgandan so‘ng, to‘pni to‘r 

oldiga chiqqan o‘yinchiga tashlaydi. 

2. 1 ta o‘yinchi orqa zonada to‘pni qabul qilish joyida, uchtasi – 4,3,2 zonalarda 

joylashadi. Qarshi maydonchada turgan o‘yinchi to‘ldirma to‘pni to‘r ustidan qarama-

qarshi tomonga tashlaydi. Shu vaqtda to‘r oldida turgan uch o‘yinchidan biri to‘pga 

chiqadi. To‘pni ilib olgandan so‘ng, uni to‘r ustidan yana qaytaradi. 

3. Shu mashq, faqat voleybol to‘pi bilan ijro etiladi. 

Taktikaga oid mashqlar. Mashqlarning asosiy yo‘nalishi – o‘yin vaziyatiga 

mos holda harakat usulini tanlashdan iborat. Masalan, to‘pni qabul qilishda 

o‘yinchilarningo‘zaro harakatini to‘r oldiga orqa chiziqdan chiquvchi o‘yinchi harkati 

bilan bog‘lab yuqorida qayd etilgan mashqlarni bajarish. 

“Ikkinchi” to‘pni uzatishda. Tayyorrlov va yondoshtiruvchi mashqlar. Bunday 

mashqlar to‘ldirma to‘p (uloqtirish va ilib olish) yoki voleybol to‘pi (o‘z ustiga 

irg‘itganidan so‘ng to‘pni uzatish)dan foydalangan holda bajariladi. 

Ushbu mashqlarni texnikaga oid mashqlardan farqi shuki, bunda ijro etiladigan 

mashqlar turli o‘yin vaziyatlariga binoan joy tanlash va harakat usulini tanlash bilan 

bog‘liqligidir. Taktik vazifalar asta-sekin murakkablashtirilib boriladi. Oldingi va 

orqa chiziq o‘yinchilarining o‘zaro harakati asosida taktik vavzifalar hal etiladi. 

Taktik mashqlar to‘siqsiz va to‘siqlar ishtirokida bajariladi. 

“Birinchi” va “ikkinchi” to‘p uzatish elementlarini birga qo‘shgan holda taktik 

mashqlarni qo‘llashda ham tayyorlov, yondoshtiruvchi, texnika va taktikaga oid 

mashqladan foydalaniladi. 

Hujumda qo‘llaniladigan guruhli taktik mashqlar to‘siqlar ishtirokida 

o‘zlashtiriladi. Bunda favqulotda ro‘y beradigan turli o‘yin vaziyatlari yaratiladi. 

Taktik mashqlar turli signallar (tovush, qarsak, ko‘rsatma, buyruq, ishora) asosida 

amalga oshiriladi. 

